BOSNA I HERCEGOVINA

FEDERACIJA BOSNA I HERCEGOVINA

UNSKO-SANSKI KANTON

OPĆINA BUŽIM

OPĆINSKO VIJEĆE

Broj:
Bužim, dana 15.03.2021.godine.

IZVOD IZ ZAPISNIKA

          sa  V redovne sjednice Kolegija Općinskog vijeća općine Bužim, održane 15.03.2021.godine u Sali za sastanke općine Bužim,  sa početkom u 08:00 sati. 

Prisutni: Suvad Šahinović, Nermin Porić, Suvad Veladžić, Ermin Veladžić, Nezir Tahić, Remzija Pajalić, Općinski načelnik Mersudin Nanić i v.d. sekretara OV Bužim Husein Duranović.
Predsjedavajući utvrdio da svi članovi Kolegija prisustvuju današnjoj sjednici  i da isti može punovažno odlučivati, te otvorio V redovnu sjednicu Kolegija.
Nije bilo rasprave po predloženom dnevnom redu.

Dnevni red jednoglasno usvojen.

D N E V N I   R E D

1.Razmatranje prijedloga sa sazivanje I vanredne sjednice po zahtjevu klubova vijećnika A-SDA, NB i NLB-a.
2.Ostala pitanja.

Ad 1. -Razmatranje prijedloga sa sazivanje I vanredne sjednice po zahtjevu klubova vijećnika A-SDA, NB i NLB-a.

U raspravi učestvovali:

 -Remzija Pajalić: I prije smo upućivali prijedlog za sazivanje vanredne sjednice kako bi razmatrali određene materijale ali nije došlo do sazivanja vanredne sjednice po našem zahtjevu. 
-Suvad Veladžić: Mislim da nije dobro da poslije svake sjednice tražite preispitivanje odluka koje je donijelo OV Bužim. Ja bih molio v.d. sekretara da nešto više kaže po ovim pitanju.
-v.d. sekretara OV Husein Duranović: Obrazložio zahtjev za sazivanje vanredne sjednice i pojasnio zakonske odredbe i propise koji su vezani za ovo pitanje.
-Ermin Veladžić: Kada 1/3 vijećnika podnese zahtjev za preispitivanje određenih odluka i sazivanje vanredne sjednice, obaveza je Kolegija da zakaže sjednicu i da se izvrši ponovno glasanje po spornim odlukama.

-v.d. sekretara OV Husein Duranović: Sazivanje vanredne sjednice je legitimno i može ga jedna trećina vijećnika tražiti ali sazivanje vanredne sjednice po ovom vašem zahtjevu za preispitivanje odluka je nešto sasvim drugo.

-Suvad Veladžić: Nikada nismo, kao opozicija u prethodnom mandatu, tražili sazivanje vanredne sjednice i preispitivanje odluka koje je donijelo Općinsko vijeće. Pogledajte u arhivu i vidjećete da je to tako. Vijeće vijeću ne može preispitivati odluke i mislim da je to svima danas jasno.

-Načelnik općine Mersudin Nanić: Praksa je bila, a to je i logično, da načelnik može tražiti preispitivanje odluka. Ja sam siguran da Klub SDA nikada nije tražio preispitivanje odluka na ovaj način na koji vi to tražite.
-Remzija Pajalić: Neznam zašto nismo sazvali vanrednu sjednicu po prvom zahtjevu.

-Suvad Šahinović: Vi tražite preispitivanje određenih odluka, a ne da se održi vanredna sjednica. Ovdje po ovom pitanju niste u pravu i morate biti ozbiljni kada je sazivanje vanrednih sjednica u pitanju. Ustavni sud je jedina adresa i jedini nadležen za tumačenje donešenih odluka Općinskog vijeća.

-Nezir Tahić: Mene zanima kako da preispitamo odluke od općinskog načelnika.

-v.d. sekretara OV Husein Duranović: postoji jasan i precizan mehanizam od Kolegija, dostavljanja materijala, amandmana pa do donošenja odluka na vijeću. Procedure su jasne.

-Remzija Pajalić: tražim da se u zapisnik ponovo uvede moj stav koji sam već iznio, a to je da v.d. sekretara nema pravo glasa na Kolegiju.

-Suvad Veladžić: kada je u pitanju v.d. sekretar OV je dalo Saglasnost Općinskom načelniku da iz reda državnih službenika imenuje v.d. sekretara do izbora sekretara vijeća. To je potpuno isto kao da smo ga mi imenovali jer smo mi kao vijeće usvojili na sjednici i dali saglasnost općinskom načelniku.

-Ermin Veladžić: sekretara OV imenuje vijeće, a ne Općinski načelnik.

-Remzija Pajalić: ponovo tražim da uđe u zapisnik da v.d. sekretara nema pravo glasa na Kolegiju.

-Suvad Veladžić: Ne treba samo praviti cirkus od Općinskog vijeća. Izabrani smo da radimo u interesu građana i tako se trebamo ponašati.

-Suvad Šahinović: put za preispitivanje odluka koje je donijelo OV Bužim je jednostavan, propisan i toga se treba pridržavati.

Predsjedavajući zatvara raspravu i daje na izjašnjavanje prijedlog za sazivanje vanredne sjednice za preispitivanje odluka OV po zahtjevu klubova A-SDA, NB i NLB-a.

Kolegij Općinskog vijeća sa 3 glasa ZA, 4 glasa PROTIV i bez glasova SUZDRŽAN nije usvojilo prijedlog za sazivanje vanredne sjednice za preispitivanje odluka OV po zahtjevu klubova A-SDA, NB i NLB-a.

AD 2. Ostala pitanja.
Nije bilo rasprave.

Predsjedavajući Kolegija zatvorio V redovnu sjednicu Kolegija Općinskog vijeća općine Bužim. Završeno u 08.45 sati

ZAPISNIČAR

s.r.Agan Skenderović
